
ПАДЕЛ ЛИГА НА МАКЕДОНИЈА – 2026 

Организатор: 
ПАДЕЛ ФЕДЕРАЦИЈА НА МАКЕДОНИЈА 

Генерален спонзор: 
СЕНАТОР 

Награден фонд: 
5.000 € 

Формат на натпреварување: 
Лига во 4 (четири) кола, на различни локации 

Категории: 
Машки парови / Женски парови 

Распоред на колата: 

Коло Локација Датум Награден фонд 

Коло 1 Скопје 26–27.09.2026 1.000 € 

Коло 2 Гевгелија 10–11.10.2026 2.000 € 

Коло 3 Куманово 24–25.10.2026 1.000 € 

Коло 4 Скопје 07–08.11.2026 1.000 € 

 

ЧЛЕН 1 – ОПШТИ ОДРЕДБИ 

Падел лигата на Македонија (во натамошниот текст: Лигата) е официјален 
натпреварувачки циклус организиран од Падел Федерацијата на Македонија (МПФ), 
составен од 4 (четири) кола кои се играат на различни локации, во согласност со 
Програмата за развој на падел спортот во Македонија. 

    



 

Лигата е отворена – право на учество имаат сите играчи регистрирани согласно овие 
пропозиции, без ограничување на бројот на пријавени учесници по коло. 

Секое коло претставува самостоен, поединечен натпревар. Учеството на едно коло не е 
услов ниту обврска за учество на останатите кола – играчите слободно избираат на кои 
кола ќе настапат. 

Поените освоени во сите одиграни кола на Лигата, заедно со поените освоени на 
Националното првенство во падел, се собираат во единствена, заедничка ранг-листа по 
категорија (Член 7). По завршувањето на последното коло, играчот/играчката со најмногу 
вкупно освоени поени во соодветната категорија се прогласува за Национален првак на 
Македонија во падел за 2026 година. 

ЧЛЕН 2 – ТЕХНИЧКИ ОРГАНИЗАТОРИ 

За секое коло, техничкиот организатор е падел клуб/организација определена од МПФ за 
конкретната локација, кој е должен да обезбеди: 

•​ Терени за одржување на натпреварот (минимум 2 терени по коло) 
•​ Судии и технички персонал 

•​ Потребна опрема (топчиња, мрежи, скорборд) 
•​ Административна поддршка при регистрација и жеребување 

•​ Медицинско лице – дефибрилатор и прва помош 

Точната адреса на теренот и техничкиот организатор за секое коло ги објавува МПФ 
најдоцна 7 (седум) дена пред одржувањето на тоа коло. 

ЧЛЕН 3 – ПРАВО НА УЧЕСТВО 

Право на учество имаат сите играчи (мин. 16 години) под услов да: 

•​ Пополнат пријавен формулар за конкретното коло, најдоцна до рокот за 
пријавување 

•​ Ја платат котизацијата за учество за тоа коло 

•​ Потпишат изјава за прифаќање на правилникот за натпреварување 

Играчот смее да настапи со различен партнер на различни кола. Освоените поени во 
секое коло му/ѝ се пресметуваат на секој играч поединечно, без оглед на промената на 
партнерот (Член 7). 

 

 

 

 



 

ЧЛЕН 4 – КАТЕГОРИИ 

Категорија Состав Напомена 

Машки парови (МП) 2 машки играчи Отворена категорија – сите возрасти 

Женски парови (ЖП) 2 женски играчки Отворена категорија – сите возрасти 

 

Доколку бројот на пријавени парови во одредена категорија, на конкретно коло, е помал 
од 4 (четири), организациониот одбор на тоа коло го задржува правото да ја спои со друга 
категорија или да ја откаже за тоа коло, а на пријавените учесници да им ги врати 
котизациите. Ова не влијае на правото на учество на играчите во останатите кола на 
Лигата. 

ЧЛЕН 5 – ПРИЈАВУВАЊЕ И КОТИЗАЦИЈА 

5.1 Рок за пријавување 

Пријавите за секое коло се поднесуваат посебно и исклучиво преку официјалниот онлајн 
формулар на МПФ или по е-пошта на: padelmkd@gmail.com. 

Краен рок за пријавување за секое коло: 7 (седум) дена пред датумот на неговото 
одржување. Пријавите по истекот на рокот нема да бидат прифатени освен доколку 
организациониот одбор одлучи поинаку. 

5.2 Котизација 

Котизацијата изнесува 1500 МКД по играч по коло (вкупно 3000 МКД по пар по коло) и се 
плаќа посебно за секое коло на кое играчот учествува. 

Уплатата се врши на сметка назначена во официјалната пријава/покана за секое коло. По 
извршената уплата, потврдата за уплата се доставува заедно со пријавата. 

Котизацијата е неповратна по истекот на рокот за пријавување, освен во случај на: 
повреда потврдена со лекарска документација, или откажување/пролонгирање на колото 
согласно Член 6.4. 

ЧЛЕН 6 – СИСТЕМ НА НАТПРЕВАРУВАЊЕ 

6.1 Формат по коло 

Секое коло се игра како самостоен турнир. 

 



 

Форматот на натпреварувањето се определува според бројот на пријавени парови, 
расположливите терени и временската рамка. 

Во зависност од бројот на пријавени парови, може да се примени: 

●​ групна фаза; 
●​ директна елиминација; 
●​ групна фаза + елиминациска фаза; 
●​ или друг соодветен формат. 

Форматот и распоредот на конкретното коло се објавуваат по затворањето на 
пријавувањето. 

6.2 Правила за игра 

Натпреварите се играат според официјалните правила на Светската падел федерација 
(FIP), со следниве локални одредби: 

•​ Мечевите се играат во 2 добиени сетови без предност; при резултат 1:1 во сетови, 
се игра тај-брејк до 10 поени 

•​ Топчиња: официјални топчиња одобрени од FIP – ги обезбедува техничкиот 
организатор на колото 

•​ Загревање: 5 минути пред мечот на терен 

•​ Доцнење: пар кој закасни повеќе од 10 минути губи 1 сет; повеќе од 20 минути – 
мечот 

6.3 Независност на колата 

Секое коло се игра и се вреднува како самостоен, независен натпревар. Пласманот и 
резултатите од едно коло не зависат од учеството или резултатите на играчот на 
претходните кола. 

6.4 Временски услови 

Доколку поради неповолни временски услови (дожд, силен ветер или друга виша сила) не 
е можно да се одржи или заврши коло согласно предвидениот распоред, Организациониот 
одбор на МПФ, во соработка со техничкиот организатор, го задржува правото да: 

•​ го пролонгира колото (целосно или делумно) за друг датум, или 

•​ го откаже колото 

Одлуката се објавува веднаш штом е можно, преку официјалните канали на МПФ. 
Постапката со веќе уплатените котизации во случај на откажување ја одредува Управниот 
одбор на МПФ. 

 

 



 

ЧЛЕН 7 – РАНГ-ЛИСТА И БОДУВАЊЕ 

7.1 Бодови по пласман (по коло) 

Бодовите за секое коло од Лигата изнесуваат : 

Пласман на парот Бодови – коло на Лигата 

1. место (финале) 50 

2. место (финале) 35 

3. место (полуфинале) 25 

Полуфинале 20 

Четвртфинале 15 

Осминафинале 10 

Групна фаза / прв круг 5 

 

Бодовите освоени од парот во конкретното коло му се засметуваат подеднакво и 
поединечно на секој од двајцата играчи во парот. 

7.2 Единствена ранг-листа 

За секоја категорија (МП, ЖП) се води единствена ранг-листа на играчи, во која се 
собираат: 

•​ поените освоени на Националното првенство во падел, и 

•​ поените освоени во сите одиграни кола на Лигата 

Не постои посебна ранг-листа за Националното првенство и посебна за Лигата – 
ранг-листата е една, заедничка. 

7.3 Национален првак за 2026 година 

По завршувањето на четвртото (последно) коло, МПФ ги собира вкупните поени на секој 
играч по категорија. Играчот со најголем вкупен број поени во соодветната категорија се 
прогласува за Национален првак на Македонија во падел за 2026 година. 

При изедначен вкупен број поени, предност има играчот со подобар пласман на 
Националното првенство; доколку изедначеноста продолжи и понатаму, предност има 
оној/онаа со повеќе освоени први места во колата на Лигата. 

Ранг-листата претставува основа за селекција на репрезентативни состави и учество на 
меѓународни натпревари организирани од FIP и FEPA, согласно важечките правила и 
критериуми на Федерацијата. 

 



 

ЧЛЕН 8 – НАГРАДИ И ПРИЗНАНИЈА 

По секое коло (по категорија): 

•​ 1. место: Трофеј + Медали + Официјална диплома на МПФ 
•​ 2. место: Медали + Официјална диплома на МПФ 

•​ 3. место: Медали + Официјална диплома на МПФ 

На крајот на Лигата: 

•​ Национален првак за 2026 (по категорија): Трофеј + Медал + Официјална диплома 
на МПФ 

За  Националната Падел Лига на Македонија 2026 е обезбеден вкупен паричен награден фонд 
во износ од: 5.000 € 

ЧЛЕН 9 – СУДЕЊЕ И ПРОТЕСТИ 

Секое коло го раководи Главен судија, именуван од МПФ за тоа коло. Судиите на 
поединечните мечови се обезбедени од техничкиот организатор на колото. 

9.1 Протести 

•​ Протест може да поднесе капитенот на парот (еден од двајцата играчи) 
•​ Протестот се поднесува писмено до Главниот судија, веднаш по завршувањето на 

мечот или за време на пауза (не за време на поен) 
•​ Одлуката на Главниот судија е конечна на денот на натпреварот 

•​ Жалба до Дисциплинската комисија на МПФ може да се поднесе во рок од 48 часа 
по завршувањето на колото, со доказна документација 

ЧЛЕН 10 – ДИСЦИПЛИНА 

Сите учесници, тренери и придружни лица се должни да го почитуваат Кодексот на 
однесување на МПФ. 

•​ Предупредување (жолт картон): за несоодветно однесување 

•​ Казнен поен (портокалов картон): повторено несоодветно однесување 

•​ Дисквалификација (црвен картон): груб прекршок, физички инцидент или навреди 

Дисквалификуваниот пар нема право на поврат на котизацијата за тоа коло и може да 
биде суспендиран од понатамошните кола на Лигата и/или другите натпреварувања на 
МПФ. 

 



 

ЧЛЕН 11 – ЗДРАВЈЕ И БЕЗБЕДНОСТ 

•​ Секој учесник учествува на своја одговорност и ризик 

•​ Се препорачува медицинско уверение за способност за спортско натпреварување 

•​ Техничкиот организатор на секое коло е должен да обезбеди медицинско лице на 
терен 

•​ МПФ не е одговорна за повреди настанати за време на натпреварот 

•​ Се препорачува поседување приватно здравствено осигурување 

ЧЛЕН 12 – ЗАВРШНИ ОДРЕДБИ 

Овие пропозиции ги донесе Управниот одбор на Падел Федерацијата на Македонија и се 
задолжителни за сите учесници во Лигата. 

Сите прашања кои не се опфатени со овие пропозиции ги решава Организациониот 
одбор, во согласност со правилниците на МПФ и FIP. 

За сите прашања и дополнителни информации, обратете се на: 
Е-пошта: padelmkd@gmail.com 
Веб: www.padelfederation.mk 

ПАДЕЛ ФЕДЕРАЦИЈА НА МАКЕДОНИЈА 

 

 


